ТЕМА : КАКО ДА СЕ ВОСПИТА  НЕНАСИЛНО ДЕТЕ

Многу истражувања покажале дека насилното и агресивното однесување се учи во помладите години од животот. Родителите, членовите на семејството и на сите други  кои се заинтересирани, можат детето да го научат како да се однесува со чувствата на лутина - без употреба на насилство. Сите можеме да превземеме чекори со кои ќе се намали агресивното однесување. Овие предлози се осмислени точно за вас родителите, како би придонесле за превенција  и намалување на насислтвото. 

Родителите играат огромна улога во намалување на насислтвото , токму одгледувајќи ги своите деца  во  топли домови, полни со љубов. Во натамошниот текст предлагам предлози  кои во остварување на таа улога можат да ви помогнат.  Иако во целост не ќе можете да ги остварите , ако дадете се од себе, сигурно ќе делуваат на промената на однесувањето кај детето.
1. Пружете им на децата љубов и внимание

На секое дете му е потребен близок однос со родителите полн со љубов, за да се чувствува сигурно и заштитено, за да се развие чувството на доверба. Без цврста поддршка од возрасен човек, детето може да стане агресивно, повлечено или несигурно.  Мала е веројатноста кај детето да се јави пореметување во однесувањето или деликвенција ако родителот се посвети на детето и многу се  интересира за него, посебно во раниот период од детскиот развој. Искуството покажало дека децата на презафатените родители покажуваат поголеми  индикции кои водат кон агресивност, отколку децата на оние родители кои секогаш наоѓаат време за своите деца. 

Не е лесно да ја  покажуваш љубовта цело време, а уште е потешко ако сте млад родител, неискусен или пак самохран родител. Некогаш кога ќе се вратиме од работа најмногу што би направиле е да се одмориме, а нашето дете најмногу што сака е да се дужели со нас. 

Да вложиме, ако е потребно и дополнителен напор е да му ја дадеме на детето љубовта и така бараното внимание. 

Бидете  внимателни! Погледнете ја ситуацијата низ детските очи.

Дадете се од себе и на однесувањето на детето реагирајте позитивно. 
2. Бидете присутни во животот на детето 

Децата се „зависни“ од родителската поддршка, заштита и охрабрување кога учат да размислуваат “со својата глава”. Без правилен надзор, децата не добиваат потребна сигурност. 
Многу е важно:
· Потребно е секогаш да знаете каде се Вашите деца во секој момент и кои се нивните пријатели – другарчиња со кои се дружи. Кога не можете да бидете со децата, доверете им ги на некој на кој им верувате. Никогаш не го оставајте малото дете дома само, па макар и на кратко време (децата помали од 10 години).
· Охрабрете го детето да  учествува во училишните активности како што се: секциите, дополнителната и  додатната настава, спортските, музичките и другите активности активности. 
· Научете го детето како да се однесува со туѓите навреди или закани. Објаснете им на децата како таквите однесувања не се прифатливи па охрабрете ги да не се дружат со деца кои се однесуваат на таков начин.
3. Бидете им модел за прифатливо однесување на на своите деца 
Децата воглавно учат од примери. Однесувањето, вредностите и ставовите на родителите и другите возрасни имаат големо влијание врз децата. Вредностите на почитување, вистина и гордост во вашето семејство можат да бидат важен извор за вашите деца, поготово ако се сретнуваат со негативен притисок на врсниците или живеат во насилна населба. Повеќето деца понекогаш реагираат агресивно и можат да удрат друга личност. Предупредете го детето за можните опасности од насилното однесување. Пофалете го детето кога проблемот ќе го реши конструктивно, без насилство. Децата  сигурно ќе ги повторат позитивните однесувања ако ги забележиме и кога за истите ке бидат наградени со пофалба и внимание.
Децата можете да ги научите како на ненасилен начин ги решат проблемите  така што ќе разговарате за проблемот со нив, поттикнете ги на размислување  за тоа што се може да се случи ако насилно го решаваат проблемот, а што ако проблемот го решат без насилство. Ваквиот заеднички начин на „гласно размислување” ќе им помогне на децата да  воочат дека насилството не е корисен начин за решавање на проблемот.
Родителите понекогаш го охрабрува агресивното однесување, а за тоа и да не се свесни. Пример, некои ртодители сметаат дека за машките е добро да се научи да се тепа: („ако некој те удри, удри го и ти него”). Научете го детето  дека проблемите подобро е да ги решава со зборови што смируваат, а не со раце, заканувања или оружје.
4. Не ги тепајте децата 
Тепањето,шлаканицата и ќотекот се методи со кои на децата им покажуваме дека е во ред да удираме други за да се реши  даден проблем и може да ги поттикне да казнуваат други на исти начин како тие биле казнувани. Физичкото казнување спречува конкретни однесувања само на кратко време. Дури и на потешко казнување децата можат да се навикнат, така што подоцна нема можност за влијание врз нив. Ќотекот со време станува немоќен.
Еве неколку прдлози како да се однесуваме кога не загрижува однесувањето на детето
· Одземете некои привилегии – како  играње (дружење) со други деца или играње на компјутер, гледање ТВ  др
· Кажете му како се чуствувате кога се однесува така
· Дајте му на детето „Тајм аут” – нека седи мирно тивко , онолку минути колку има години (не е за многу мали деца)
· Децата  треба да почуствуваат дека грешките можат да ги поправат. Научете ги како да учат од своите грешки. Помогнете им да разберат како можат да избегнат повторување  на истите недоразбирања во иднина. Многу е важно во тие моменти да  не ги посрамите и понижите. Децата секогаш треба да се чуствуваат сакани и почитувани. Проблемот е во однесувањето, а не во детето. Запамтите дека пофалбата и вниманието се најдобра награда. Бидете доследни  во правилата и дисциплината. Кога креирате и донесувате правила, придржувајте се кон нив до крај.
Заштитете ги децата од гледање на  премногу насилства  на медиумите

Гледањето насилства на  телевизија, во филмови и на видео и комјутерски игри може да придонесе за агресивно однесување на децата. Како родители, можете да го контролирате  колку  вашето дете е во контакт со медиумите. 

Еве неколку предлози: 
· Ограничете го гледањето на ТВ, играње на игри на компјутер.
· Бидетете внимателни со тоа кои програми Вашите деца ги гледаат, кои филмови, и какви видео и комјутерски игри играат. Факт е дека децата и по неколку часови дома и во игротеките гледаат  и гледаат, па  оттука во секодневието и ги имитираат,
· Разговарјте со децата за насилствато кое го гледаат на ТВ или игрите, зошто на таков начин кај нив ќе  ја развивате медиумскта писменост. Помогнете им да разберат какви се реалните последици од насилното однесување. 
· Разговарјте со децата за ненасилните методи, начини за решавње на на проблемите. 
· Ако наставникот или други служби, ви кажале дека вашето дете ги малтретира другите, сфатете ги сериозно. Децата кои ги малтретираат другите -  подоцна во животот имаат сериозни проблеми. Почесто разговарајте со наставниците и стручните служби во училиштето, за да се запознаете како вашето дете се однесува и побарајте  за тоа редовно да бидете информирани.
· Соработувајте за да му помогнете на вашето дете да го промени однесувањето. Бидете постојано во контакт со одделеснкиот раководител, педагогот, психологот, директорот, сите субјекти заинтересирани за развојот на вашето дете. Информирајте не за тоа што вие преземате дома. 
· За насилничко однесување применете разумни казнени мерки прилагодени на возраста и развојот на детето. Избегнувајте ги физичките казни кои на вашето дете би му покажале дека е во право онај кој е појак. 
· Разговарајте со детето  за тоа како насилството влијае на животот. 
· Значи, помогне те му на детето да научи да ги применува позитивните методи за совладување на бесот, фрустрацијата и разочарувањето. 
· Пофалете го што се труди да се промени, што ги почитува семејните и училишни правила. Колку повеќе позитивни примери му дадеме на детето, толку подобро. 
· Ако мислите дека ви е потребна помош и совет за подобро да се справите со проблемите како родител, не сте единствени. Денеска многу родители бараат совети и мислење од други родители, како и од посебни стручни служби. 
· Ако мислите дека заедно преку работилници и трибини можеме да си помогнеме тогаш ние сме тука.
· И на крај. Сите овие предлози  и некои  размислувања  нема да ни помогнат ако кај децата не развиеме чуство на одговорност и доверба во самото себе. 
· Секогаш да ја искористиме пофалбата, прдлозите, примерите и сите други расположиви средтва за нашето дете правилно да го одгледаме. 
Да биедеме заеднички учесници во воспитувањето на Вашите и наши деца. 
